
GOUVÈNÈ CUOMO ANONSE FWA DJÒB ANYÈL K AP OFRI 5.000 DJÒB NAN 250 PATWON 

 

Fwa Dr. King Career k ap Fèt nan Albany Binghamton, Buffalo ak Syracuse 

 

Jodi a, Gouvènè Andrew M. Cuomo te anonse fwa djòb nou yo ap fèt jedi 11 avril pou konekte moun k 

ap chèche djòb yo avèk 250 biznis k ap ofri 5.000 djòb. 

 

Moun ki patisipe yo ap gen opòtinite pou rankontre avèk biznis yo sou posib opòtinite pou jwenn djòb 

epi pou yo pran avantaj sesyon enfòmasyon Depatman Travay (DOL) eta a ofri yo. 

 

Gouvènè Cuomo di konsa, “Kreyasyon bon kalite djòb epi fè Nouyòkè yo antre nan djòb sa yo se toujou 

priyorite prensipal nou. Fwa djòb sa yo leta finanse a se bon jan opòtinite pou moun k ap chèche djòb 

pou rankontre avèk biznis toupatou nan Eta a ki vle anboche yo. Mwen ankouraje Nouyòkè yo, kit yo p 

ap travay kit y ap chèche fè karyè yo avanse, pou yo enskri ak patisipe nan youn nan kat evènman sa yo 

jedi.” 

 

Evènman Fwa Dr. King Career k ap Fèt nan Albany Binghamton, Buffalo ak Syracuse:  

• Albany: Empire State Plaza Convention Center ant 12:30 p.m. ak 4 p.m. 

• Binghamton: Broome Community College Ice Rink ant 10 a.m. ak 4 p.m. 

• Buffalo: Sen. Walter J. Mahoney State Office Building ant 12:30 p.m. ak 4 p.m. 

• Syracuse: Horticulture Building, State Fair Grounds ant 12:30 p.m. ak 4 p.m. 

 

Manm Komisyon Travay, Peter M. Rivera di konsa, “Fwa djòb tankou sa yo se sèlman yon sèvis nou bay 

pou biznis pou gratis pou yo. Pou nenpòt moun – swa biznis oswa moun k ap chèche travay – ki pa 

kapab patisipe, mwen ankouraje ou pou vizite sitwèb nou an epi pou aprann anpil sèvis nou genyen ki 

disponib.” 

 

Se Depatman Travay ak Biwo Sèvis Jeneral eta a ki finanse evènman yo. Broome Community College ap 

finanse evènman ki nan Binghamton tou. 

Nancy Preskop, Manadjè Pwogram Rekritman pou Catholic Health nan Buffalo, di konsa, “Catholic 

Health gen anpil respè pou Depatman Travay. Devouman yo pou sèvis kliyan se yon refleksyon travayè ki 

devwe yo genyen nan òganizasyon yo. Chak mwa, Catholic Health fè yon prezantasyon sou rekritman 

pou ede travayè ki nan chomaj yo chèche yon karyè nan domèn swen sante. Nou te gen anpil siksè nan 

anboche plizyè kandida nan reyinyon sa yo.” 

 

Mary Bertollini, Direktè Resous Imèn pou Fuccillo Automotive Group, ki itilize sèvis DOL nan Syracuse ak 

nan Buffalo di konsa, “Fuccillo Automotive Group te patisipe nan yon kantite fwa djòb avèk Depatman 

Travay depi kèk tan. Nou te jwenn evènman yo trè enpòtan. Pifò kandida yo prezante trè byen epi nou 

te gen chans pou jwenn bon kalite nouvo anplwaye kòm yon rezilta. Nou espere evènman an ankò pou 

ane sa a!” 

 

Dr. Alain Kaloyeros, Vis-Prezidan Direktè ak Direktè Jeneral College of Nanoscale Science and 

Engineering nan Albany, di konsa, “Anba konsèy ak sipèvizyon Gouvènè Andrew Cuomo, College of 

Nanoscale Science and Engineering fyè pou asosye avèk Depatman Travay Eta New York pou ede itilize 

eritaj Dr. King avèk yon efò rezilta enpòtan pou ankouraje kandida fanm yo, kandida veteran yo, ak 

kandida minoritè yo pou patisipe nan Fwa Karyè Dr. King. Lè nou bay aplikan yo opòtinite pou patisipe 

nan premye entèvyou yo avèk reprezantan CNSE pandan yo aplike pou yon kantite pòs travay sa 

reprezante yon lòt egzanp fason ekonomi teknik avanse eta a ap bay opòtinite dirèkteman pou tout 

Nouyòkè yo.” 

 

Jennifer Willis, sipèvizè prensipal anbochaj pou Kelly Services, Inc. nan Binghamton, di konsa, “Kelly 

Services te jwi yon patenarya pandan lontan avèk Broome/Tioga Workforce NY pou voye ak anboche pi 

bon talan zòn nan. Gras ak yon pakèt evènman anbochaj Workforce NY finanse sou plizyè ane, Kelly te 

kapab anboche ak mete anpil santèn moun ki kalifye nan djòb yo san pwoblèm. Nou renmen sipò yo epi 

nou apresye pasyon anplwaye lokal yo nan Broome/Tioga Workforce.” 

 

Lòt enfòmasyon sou evènman sa yo ak yon fòm enskripsyon sou entènèt disponib nan sitwèb DOL nan 

http://www.labor.ny.gov/businessservices/dr-king-career-fair-2012.shtm.  

 

Tout biznis k ap patisipe nan salon rekritman yo mete lis djòb yo genyen yo sou sitwèb “Job Express” 

Gouvènè a, ki nan www.jobs.ny.gov. Moun k ap chèche djòb yo kapab poste rezime yo ak chèche djòb 

nan prèske 70.000 djòb ki gen pòs travay disponib nan chak rejyon eta a. Patwon yo kapab itilize sitwèb 

la pou chèche rezime moun yo poste epi jwenn kandida ki gen anpil kalifikasyon nan pwòp travay yo. Yo 

kapab poste anpil pòs travay san limit pou gratis. 

 

Pou jwenn plis enfòmasyon, tanpri rele Depatman Travay eta a nan 1-888-4-NYSDOL, oswa ale sou 

Entènèt nan adrès www.labor.ny.gov. 

